MINUTI

KAMRA TAD-DEPUTATI

KUMITAT MAGĦŻUL TAL-KAMRA

RI-KODIFIKAZZJONI U KONSOLIDAZZJONI TA’ LIĠIJIET 

IL-ĦDAX-IL PARLAMENT

LAQGĦA NRU. 24
It-Tnejn, 20 ta’ Frar, 2012
Il-Kumitat Magħżul tal-Kamra (Ri-Kodifikazzjoni u Konsolidazzjoni ta’ Liġijiet), iltaqa’ fil-Palazz, il-Belt Valletta, fis-1.30 p.m.

L-Onor. Franco Debono, President tal-Kumitat, ippresjeda.

PREŻENTI

L-Onor Josè Herrera u l-Onor Francis Zammit Dimech kienu preżenti.
TALBA

Il-President tal-Kumitat qal it-talba.  

MINUTI

Il-Minuti tal-Laqgħa Nru 23 li saret it-Tnejn 13 ta’ Frar 2012, kienu konfermati.

Diskussjoni dwar l-Abbozz ta’ Liġi dwar il-Proċess Ġudizzjarju f’Għawdex. Kontinwazzjoni
(Ikompli mil-Laqgħa 23 tat-Tnejn 13 ta’ Frar 2012)

L-Onor Franco Debono ċċirkola:
Dok 17
Sottomissjonijiet minn Dr Grazio Mercieca dwar l-Abbozz ta’ Liġi dwar il-Qorti ta’ Għawdex.
Dok 18
Proposti mibgħuta mill-Ministru tal-Ġustizzja, Konsultazzjoni Pubblika u l-Familja.
Wara diskussjoni mal-Kumitat, kien hemm qbil li l-proposti li ġew issuġġeriti kemm minn Dr Grazio Mercieca kif ukoll mill-Onor Chris Said, jiġu nseriti fl-abbozz tal-Liġi dwar il-Qorti ta’ Għawdex.  
Kif kien maqbul fil-laqgħa preċedenti, l-membri awtorizzaw lill-President tal-Kumitat, l-Onor Franco Debono, biex jippreżenta l-abbozz fil-plenarja għall-Ewwel Qari. 
Informazzjoni oħra

L-Onor Franco Debono wera s-sodisfazzjoni għad-deċizjoni li ttieħdet mill-Awtorità tal-Università ta’ Malta li jkun hemm bidla kemm fl-entry requirements kif ukoll fl-istruttura tal-Kors tal-Liġi.
Kodiċi tad-Dritt Amministrattiv
Il-President tal-Kumitat stieden lill-Professur Kevin Aquilina biex ikompli jagħti ħarsa lejn l-abbozzar tal-Kodiċi tad-Dritt Amministrattiv u jintroduċi u jagħti spjegazzjoni ta’ Part III tal-Kodiċi tad-Dritt Amministrattiv intitolat Of Ministries and Ministerial Responsibility to Parliament.
Kien hemm qbil li jkun hemm paraguni fuq prattiċità ta’ pajjiżi oħra b’riferenza għall-Klawsola 116 (3) li tgħid:

116. (3) Ignorance of a matter does not excuse the minister, and ministers shall have in place systems to ensure they are kept informed.

Kif ukoll li jkun hemm paraguni dwar kif inhuma definiti d-doveri ta’ diretturi fil-kumpaniji li jkollhom diversi kunċetti ta’ responsabilità.
Wara kien hemm diskussjoni.

Fis-2:27 p.m, id-diskussjoni fuq dan is-suġġett ġiet interrotta u l-Kumitat aġġorna għal nhar it-Tnejn 27 ta’ Frar, 2012.

